
Drauschke Consult Føroyar  

Henning Larsen NA  

HMP Consult, ráðgevandi verkfrøðingar 

Kontrast  

LBF 

LON – Byggifrøðilig ráðgeving 

MAP Arkitektar  

Melcon – ráðgevandi verkfrøðingar 

PB – Consult 

Ráð  

Sámal Johannesen 

Selmar Nielsen Arkitektar  

SMJ Ráðgevandi verkfrøðingur  

Spenn  

Steingrund Akustik  

VERKFO 

Zeta Architects 

Frágreiðing frá nevndini 
 

Vælkomin á aðalfund í Ráðgevarafelagnum, har vit hava fingið áhugaverda vitjan av 

Martini Tvede Zachariasen, rektara, sum kemur at greiða frá visiónunum hjá 

Fróðskaparsetri Føroya. 

 
Tað hevur ikki verið ein ítøkilig strategi, sum nevndin í Ráðgevarafelagnum hevur arbeitt 
við farna árið, men um hugt verður at fundarfrásagnunum, so hava aðalmálini verið hesi: 
 

1. At hækka vitanarstøðið í vinnuni 
 

2. At søkja ávirkan 
 

3. At bøta um karmarnar í vinnuni 
 

4. At styrkja samstarvið við onnur feløg 
 
Nevndin hevur havt níggju vanligar nevndarfundir umframt aðrar fundir við almennar 
myndugleikar, almenn feløg og stovnar. Niðanfyri er stutt frágreiðing um ymiskt, sum 
hevur verið á skránni farna árið. 
 
Í mai fingu 21 starvsfólk hjá limafyritøkum í Ráðgevarafelagnum prógv í 
prosjekteringsleiðaraútbúgvingini, sum Ráðgevarafelagið setti á skránna saman við Danske 
byggeøkonomer. Útbúgvingin var býtt upp í 10 skeiðir og eina endaliga próvtøku. 
Ráðgevarafelagið fegnast um góðu undirtøkuna og vónar, at hetta verður til stóran gagn 
fyri føroysku ráðgevaravinnuna.   
 
Ymisk skeið hava eisini verið á skránni farna árið. 15. mars varð skipað fyri skeiði í ABR18, 
har Preben Dahl frá Danske Arkitektvirksomheder greiddi luttakarunum frá muninum á 
ABR89 og ABR18, og hvat vit skulu halda eyga við, tá ið vit gera avtalur eftir ABR18. 
 
16. september varð skipað fyri skeiði í Ydelsesbeskrivelse um burðardyggar veitingar í 
byggivinnuni. Skeiðið varð gjørt í samstarvi við Foreningen af Rådgivende Ingeniører (FRI), 
har Nina Koch-Ørvad og Marlene Hagen Eriksen høvdu framløgur.  
 
11. desember varð skipað fyri skeiði í ráðgevaratryggingum, har Kim Lippert greiddi 
luttakarunum frá fyrimunum og vansum við ráðgevaratryggingum og vísti á ítøkilig dømi 
um tryggingarsakir í ráðgevaravinnuni.  
 
Eins og undanfarin ár hevur Ráðgevarafelagið sent áheitanir til myndugleikar og almennar 
stovnar í sambandi við útboð og onnur viðurskifti. Ráðgevarafelagið metir, at tað er av 
stórum týdningi, at tær verkætlanir, sum verða sendar í útboð, eru innan fyri settu 
rammurnar í lóggávuni, eru týðiligar og objektivar.  
 
Seinasta árið hevur Ráðgevarafelagið sent áheitanir til Fiskivinnu- og samferðslumálaráðið, 
Landsverk og Vága Floghavn.  

AB18 og harvið ABR18, sum var á breddanum til seinasta aðalfund, er framvegis ikki komið 
á mál. Ráðgevararfelagið fylgir við gongdini og vónar, at avvarðandi partar skjótt finna 
semju um vælskipaðan leist.  
 
Fyri at tryggja, at limir felagsins hava lætta atgongd til viðkomandi tilfar, hevur nevndin 
arbeitt við at dagføra tilfarið á heimasíðuni hjá Ráðgevarafelagnum seinasta hálva árið. 
Dagføringarnar eru: 
 

• Skabelón og viðmerkingar til ráðgevaraavtalur eftir ABR18  

• Vegleiðing til grundarlag fyri útrokning av lønarindeks  

• Føroyskt fylgiskjal til IKT-spesifikatiónir  

• Leinkir til ydelsesbeskrivelser  

• Skabelón til HTU-ætlan  
 

Nevndin vónar, at hetta verður til gagns fyri limirnar í felagnum.  
 
Nevndin í Ráðgevarafelagnum hevur eisini havt onnur mál á skránni farna árið. Til dømis 
hevur nevndin hevur á fundi við Føroya løgmann um endurskoðan av almennum 
byggiverkætlanum og við byggiharrasamtakið um AB18.  
 
Harumframt hevur Ráðgevarafelagið sett ymisk netverk á stovn millum limafyritøkurnar í 
felagnum. Netverkini eru:  
 

• IKT-netverk – Andras Ortind, LBF 

• Burðardygd netverk - Heidi Poulsen, MAP 

• Prosjekteringsleiðaranetverk – Leifur av Trøð Trondesen, SMJ 
 
Fyri framman er ætlanin at dagføra bygningskunngerðina, og væntandi verður skipað fyri 
temadegi í nærmastu framtíð, har hetta verður viðgjørt. 
 
 
 
Tórshavn, tann 18. mars 2025 
 
Árni Jakobsen 
formaður  

Endamál felagsins 
 

Ráðgevarafelagið er vinnugreinafelagið hjá arkitektafyritøkum, verkfrøðingafyritøkum og 

byggifrøðingafyritøkum í Føroyum. Endamálið hjá felagnum er at savna ráðgevandi 

fyritøkur við heimstaði í Føroyum, serliga í byggivinnuni, at útinna felags áhugamál.  

 

Í sínum virki skal Ráðgevarafelagið skipa fyri felags menning í vinnugreinini – bæði í 

einstøku virkjunum og við teimum kørmum, sum vinnan virkar undir. Felagið hevur ein 

týdningarmiklan leiklut í at:  

 

• Stuðla samskifti og førleikamenning millum limirnar 

• Skipa fyri átøkum, sum styrkja førleikar og fakliga dygd í vinnuni 

• Virka sum felags málgagn mótvegis myndugleikum, stovnum og aðrari vinnu  

 

Eitt av týdningarmestu málunum, sum felagið alsamt arbeiðir við, er at samskifta við 

almenna byggiharran um, hvørji viðurskifti skulu vera galdandi, tá ið byggiverkætlanir 

verða skipaðar. Ráðgevarafelagið heldur, at tað er av alstórum týdningi, at føroyskar 

fyritøkur fáa javnbjóðis møguleikar at bjóða seg fram á jøvnum føti við útlendskar 

fyritøkur.  

 

Árliga gevur felagið út Ráðgevarablaðið. Endamálið við Ráðgevarablaðnum er at varpa ljós 

á førleikarnar í føroysku ráðgevaravinnuni og við myndum og umrøðu at økja og betra um 

fatanina av vinnugreinini millum privatu vinnuna, politisku skipanina, almennu 

myndugleikarnar og millum manna. 

 

Árliga heintar felagið inn hagtøl, sum lýsa virksemið og gongdina í vinnugreinini. Felagið 

ger eisini yvirlit yvir tær veitingar, sum limir í felagnum bjóða fram. Somuleiðis hevur 

felagið gjørt standard ráðgevaraavtalu saman við byggiharrasamtakinum. Avtalan liggur á 

heimasíðuni hjá Vinnuhúsinum, og limir í felagnum kunnu taka hana niður har. 

Nevndin í Ráðgevarafelagnum 

 
▪ Árni Jakobsen, formaður 

▪ Rúni Abrahamsen, næstformaður 

▪ Eyðbjørn Brimnes, nevndarlimur 

▪ Selmar Nielsen, nevndarlimur 

▪ Ósbjørn Jacobsen, nevndarlimur 

 

Tiltakslimir: 

 

▪ Andras Ortind 

▪ Poul Nolsøe Kjølbro Linklett 

 

Limatal 
 

Í løtuni eru 25 limir í Ráðgevarafelagnum. 

 

Limagjald 
 
Limagjaldið er kr. 4.000 pr. atkvøðu. Atkvøðubýtið er ásett eftir starvsfólkatalinum hjá 

limunum umroknað til fullan dag soleiðis: 

 

• Limirnir hava eina atkvøðu fyri upp til 3 ársverk 

• Millum 4 og 10 ársverk tvær atkvøður 

• Millum 11 og 20 ársverk tríggjar atkvøður 

• Millum 21 og 50 ársverk fýra atkvøður 

• Fyritøkur við fleiri enn 51 ársverkum fimm atkvøður 

Árið, ið fór 
 

Virksemið hjá Ráðgevarafelagnum 
 

Nevndin hevur havt níggju vanligar nevndarfundir umframt aðrar fundir við almennar 

myndugleikar og almenn feløg og stovnar. Niðanfyri er stutt frágreiðing um ymiskt, sum 

hevur verið á skránni í Ráðgevarafelagnum hetta farna árið. 

 

Prosjekteringsleiðaraútbúgvingin 
 

Í longri tíð hevur Ráðgevarafelagið havt ætlanir um at bjóða út eina 

prosjekteringsleiðaraútbúgving. Hetta arbeiðið kom á mál, tá ið útbúgvingin varð veruleiki 

í 2024. Útbúgvingin varð boðin út saman við Danske Byggeøkonomer til limirnar í 

Ráðgevarafelagnum. 21 tilmeldingar vóru til útbúgvingina.   

 

 

 

 

 

 

 

 

 

 

 

 

 

 

 

 

 

 

 

 

 

Tað var Danske Byggeøkonomer, sum stóð fyri prosjekteringsleiðaraútbúgvingini, ið gav 

luttakarunum grundleggjandi vitan í prosjektleiðslu. Undirvísararnir til útbúgvingina vóru 

hesi: 

 

• Henrik Skovdal, HR- og samskiftisleiðari í Egedal Kommune 

• Preben Dahl, Chefjurist og advokatur hjá Danske Arkitektvirksomheder 

• Peter Fauerholdt Thommesen, Advokatur og partnari hjá VILTOFT Advokatpartnerskab 

• Jens Henrik Birkmose, CEO hjá Birkmose Consulting ApS 

• Anne Guldhammer, Stjóri í Guldhammer Rådgivning 

• Stig Brinck, Senior Ekspertisechef hjá NIRAS 

• Karoline Geneser, Koncernkompetencechef í MOE 

 

ABR18 – og hvat so? 
15. mars 2024 skipaði Ráðgevarafelagið fyri limaskeiði í ABR18. Omanfyri 20 luttakarar 

vóru til skeiðið, har Preben Dahl frá Danske Arkitektvirksomheder hevði framløgu. Á 

skeiðnum var gjøgnumgongd av ABR18-avtaluverkinum, og hvat fyritøkurnar skulu halda 

eyga við, tá ið avtalur verða gjørdar eftir ABR18.  

Skeið í ydelsesbeskrivelse um burðardyggar veitingar 
16. september skipaði Ráðgevarafelagið fyri skeiði í Ydelsesbeskrivelse um burðardyggar 

veitingar í byggivinnuni. Skeiðið var gjørt í samstarvi við Foreningen af Rådgivende 

Ingeniører (FRI), har Nina Koch-Ørvad og Marlene Hagen Eriksen høvdu framløgur.  

 

 

 

 

 

 

 

 

 

 

 

 

 

 

 

Nógvir luttakarar vóru til skeiðið, sum útyvir limirnar í Ráðgevarafelagnum var opið fyri 

byggiharrum í Føroyum.  

Skeið um ráðgevaratryggingar 
 

11. desember varð skipað fyri skeiði í ráðgevaratryggingum, har Kim Lippert greiddi 
luttakarunum frá fyrimunum og vansum við ráðgevaratryggingum. Harumframt vísti hann 
á ítøkilig dømi um tryggingarsakir í ráðgevaravinnuni.  
 

 
 

17 luttakarar vóru til skeiðið, sum varð hildið á Hotel Hafnia.  

Ráðgevarablaðið 
 
Á vári 2024 gav Ráðgevarafelagið út Ráðgevarablaðið, sum kemur út annaðhvørt ár. Evnini 
í seinasta Ráðgevarablaðnum vóru burðardygd, trupla javnvágin millum bústaðartørv og 
býarsamleika, søguliga gongdin í føroyskari húsabygging og DGNB-sertifiseringar í 
Føroyum.  

 
 

Umframt at Ráðgevarafelagið er útgevari av blaðnum, so hevur Óluva Zachariasen skrivað 

tekstin, Grafikmaster staðið fyri uppsetanini, og Føroya Prent hevur prentað blaðið. 

 

ABR18  
AB18 og ARBR18 hava verið afturvendandi mál á skránni hjá Ráðgevarafelagnum seinastu 

árini. Hóast felagið vónaði, at hetta varð avgreitt í farna ári, er arbeiðið enn ikki komið á 

mál.  

 

Eisini vónar Ráðgevarafelagið, at leistur kann finnast fyri einum ráðgevarasáttmála. Hetta 

málið er framvegis ikki loyst, men tað tykist vera útlit fyri, at ein loysn kann finnast. 

 

Dagføring av heimasíðuni hjá Ráðgevarafelagnum 
 
Í farna ári hevur nevndin í Ráðgevarafelagnum eisini arbeitt við at dagføra tilfarið á 
heimasíðuni hjá felagnum.  
 
Dagføringarnar eru: 

• Skabelón og viðmerkingar til ráðgevaraavtalur eftir ABR18  

• Vegleiðing til grundarlag fyri útrokning av lønarindeks  

• Føroyskt fylgiskjal til IKT-spesifikatiónir  

• Leinkir til ydelsesbeskrivelser  

• Skabelón til HTU-ætlan 
 

Nevndin vónar, at hetta verður til gagns fyri limirnar í felagnum.  
 

Áheitanir og átaluskriv  
 
Eins og undanfarin ár hevur Ráðgevarafelagið sent áheitanir til myndugleikar og almennar 
stovnar í sambandi við útboð og onnur viðurskifti. Ráðgevarafelagið metir, at tað er av 
stórum týdningi, at tær verkætlanir, sum verða sendar í útboð, eru innan fyri settu 
rammurnar í lóggávuni, eru týðiligar og objektivar.  
 
Seinasta árið hevur Ráðgevarafelagið sent áheitanir til Fiskivinnu- og samferðslumálaráðið, 
Landsverk og Vága Floghavn.  
 
Ráðgevarafelagið arbeiðir miðvíst við at tryggja, at føroysk útboð verða boðin út eftir 
galdandi reglum og rundskrivum umframt at arbeiða fyri, at grundsteinarnir fyri 
væleydnaðum útboðum eru til staðar.  
 

Støðan nú og frameftir 
Ráðgevarafelagið strembar støðugt eftir, at føroyska ráðgevaravinnan hevur best møguligu 

karmarnar at virka undir. Seinasta árið hava verið fleiri mál, har felagið hevur tikið av 

møguleikanum at varpa ljós á og greitt frá endamálinum og týdninginum av 

ráðgevaravinnuni.  

 

Ráðgevarafelagið fer at halda fram á somu kós, har vakið eyga verður hildið við møguligum 

broytingum í regluverkinum og kørmunum rundan um ráðgevaravinnuna, ið  kann ávirka 

limir felagsins. Ítøkiliga vil Ráðgevarafelagið, at ráðgevarasáttmálin í sambandi við AB18 

kemur á mál, so at limir felagsins fram yvir fáa best møguligu fortreytir at arbeiða undir. 

 

Ráðgevaravinnan í Føroyum hevur ment seg nógv, og felagið er sannført um, at vinnan er 

fult kappingarfør samanborið við londini rundan um okkum. Tí metir Ráðgevarafelagið, at 

tað eisini hevur stóran týdning, at felagið – bæði nú og frameftir - vísir seg sum eitt sterkt 

og virkið felag, sum: 

 

• Umboðar og verjir áhugamálini hjá føroysku ráðgevaravinnuni 

• Altíð er til reiðar at samstarva og vegleiða landsins myndugleikum í  viðurskiftum, sum 

viðvíkja ráðgevaravinnuni   

Viðtøkur 
 

Viðtøkur  
fyri 

Ráðgevarafelagið 
 
 
 

§ 1 
Navn felagsins er Ráðgevarafelagið og heimstaður felagsins er Tórshavn. 
 

§ 2 
Endamál felagsins er at savna allar ráðgevandi fyritøkur við heimstaði í Føroyum, serliga 
í byggivinnuni at útinna felags áhugamál. 
 
Í virki sínum skal felagið skipa fyri felags menning í vinnugreinini, bæði í virkjunum, og 
av teimum karmum virkað verður undir. Millum limirnar skal felagið stuðla undir 
samskifti og førleikamenning, og úteftir virka sum felags málgagn 
mótvegis myndugleikum, stovnum og aðrari vinnu. 
 

§ 3 
Umsóknir um limaskap skulu sendast nevndini, sum tekur støðu til umsóknina. Avgerð 
nevndarinnar kann kærast fyri aðalfundin, sum tekur endaliga avgerð. Sum limur kunnu 
takast upp fyritøkur, hvørs høvuðsvirksemi og endamál er at veita ráðgeving innan 
prosjektering, verkfrøði og arkitektur. Limaskapur krevur harumframt, at fyritøkan hevur 
teknað eina professionella ráðgevaratrygging. 

§ 4 
Limirnir hava skyldu at halda lógir felagsins. Tær avgerðir, ið aðalfundurin ella nevndin 
taka, eru bindandi fyri limirnar. 
 
Um limur ikki vil ganga undir eina tílíka avgerð, kann nevndin koyra viðkomandi úr 
felagnum uttan ávaring, og kann hesin ikki gerast limur aftur tey næstu tvey árini. 
Áðrenn viðkomandi verður limur aftur, skal møgulig skuld til felagið verða goldin. 
 
Tvey árs eftirstøða inniber, at limur av sær sjálvum missir limaskapin. Áðrenn 
limaskapurin kann fáast aftur, skal øll skuld til felagið verða goldin. 
 

§ 5 
Árliga limagjaldið verður ásett á ársaðalfundinum. Fult limagjald verður eisini goldið fyri 
innlimingarárið. Inngoldið limagjald verður nýtt til rakstur felagsins í tann mun, sum 
nevndin, heldur at tørvur er á. 
 
Skuldi tað í felagnum verið tørvur á meira peningi fyri at fremja serlig mál, so kann 
nevndin útvega henda pening við tilskotum frá limunum. Eisini kann aðalfundurin, til 
útvegan av slíkum peningi, álíkna limunum eykagjald. 

Nevndin hevur heimild til at tekna lutapening ella partapening í øðrum feløgum eftir 
góðkenning frá aðalfundinum. 
 
Felagið verður bundið við undirskrift formansins ella honum, ið er í hansara stað. Til 
dagligu umsitingina av sjálvum felagnum kann nevndin geva skrivara fulltrú. 
 

§ 6 
Nevndin tekur sær av áhugamálum felagsins, hevur fyrisætið við sjálvum felagnum og 
ansar eftir, at felagsins lógir og samtyktir verða hildnar. Allar avgerðir á nevndarfundum 
verða samtyktar við vanligum meiriluta. 
 

§ 7 
Aðalfundurin hevur hægsta ræðið í felagnum. 
 
Limirnir hava eina atkvøðu fyri upp til 3 ársverk, millum 4 og 10 ársverk tvær atkvøður, 
millum 11 og 20 ársverk tríggjar atkvøður, millum 21 og 50 ársverk fýra atkvøður og 
fyritøkur við fleiri enn 51 ársverkum fimm atkvøður. 
 
Eitt árs eftirstøða í limagjaldi inniber miss av atkvøðurætti. 
 
Limur kann geva øðrum limi skrivliga fulltrú at umboða seg á aðalfundinum. 
 

§ 8 
Ársaðalfundurin verður hildin eina ferð um árið - ikki seinni enn 1. mai. 
 
Lýst verður til vanliga aðalfundin minst 14 dagar frammanundan. Nevndin ásetir tíð og 
stað fyri aðalfundin, og avger á hvønn hátt hann verður lýstur. 
 
Dagsskráin á vanliga aðalfundinum er henda: 
 
1. Val av fundarstjóra 
 
2. Framløga av limalista 
 
3. Frásøgn nevndarinnar frá farna ári 
 
4. Framløga av grannskoðaðum roknskapi frá farna ári 
 
5. Val av nevndarlimum og eykalimum 
 
6. Val av grannskoðara 
 
7. Áseting av limagjaldi fyri komandi árið 
 
8. Ymiskt 
 
Allar samtyktir á aðalfundinum skulu verða skrivaðar í gerðabókina. 

§ 9 
Øll mál, felagnum viðvíkjandi, kunnu viðgerast á vanligum aðal- ella eykaaðalfundi. 
Lógarbroyting kann bert fara fram, tá ið uppskot um lógarbroytingina er sett fram 
frammanundan, og uppskotið er lýst í kunngerðini um aðalfundin. 
 
Til at broyta felagslógirnar krevst vanligur meiriluti. 
 
Har ikki annað er tilskilað í lógunum, verða allar avgerðir samtyktar við vanligum 
meiriluta. 
 
Er vanligi aðalfundurin ikki viðtøkuførur, kann samtykt verða gjørd um at kalla saman til 
eykaaðalfundar. Á eykaaðalfundinum kann slíkt uppskot verða samtykt við minst 2/3 av 
teimum atkvøðum, ið eru umboðaðar á fundinum, sjálvt um ikki helvtin av limunum er á 
fundi. 
 

§ 10 
Í nevndini sita 3 ella 5 limir. Limirnar sita í 2 ár1. Valt verður millum limir felagsins. 
Harumfamt verða 2 tiltakslimir valdir hvørt ár. 
 
Nevndin skipar seg sjálv. Á hvørjum nevndarfundi verður gerðabók førd, sum verður 
undirskrivað av hjástøddu nevndarlimum. 
Nevndin kann seta kassameistara og skrivara. 
 

§ 11 
Eykaaðalfundurin kann verða hildin, tá ið í minsta lagið 2 nevndarlimir ella limir, ið 
umboða minst 1/5 av atkvøðunum, krevja tað. Nevndin ásetir tíð og stað fyri 
eykaaðalfundin, sum verður kunngjørdur við minst 7 daga ávaring. 
 

§ 12 
Felagsins roknskaparár er álmanakkaárið. 
 
Roknskapur verður grannskoðaður av felagsins grannskoðara. 
 

§ 13 
Felagið kann verða avtikið við aðalfundarsamtykt, treytað av at minst 2/3 av samlaðu 
atkvøðunum í felagnum atkvøða fyri. Uppskot um felagsins avtøku má tó verða lýst fyri 
limunum eins og uppskot um lógarbroyting. 
 

§ 14 
Verður felagið tikið av, verða ognir felagsins at nýta til frama fyri endamál, sum 
avtøkuaðalfundurin tekur avgerð um. 

 

 

 

  

 
1 Nevndarvalið verður skipað soleiðis: 2 limir verða valdir annað hvørt ár og 1/3 limir annað hvørt ár. 

